
				ਇਹ ਸਫ਼ਾ ਪ੍ਰਮਾਣਿਤ ਹੈ


ਬਾਪ ਮੇਰੇ ਦੀ ਇਸਤਰੀ ਨੀ ਤੂੰ 

ਇਸ ਵਿਧ ਲਗਦੀ ਮਾਂ ਮੇਰੀ

ਨੀ ਅਕਲੋਂ ਸਮਝ ਸਿਆਣੀਏਂ


ਵੇ ਮੈਂ ਖੂਹਾ ਲਵਾਵਾਂ ਪੂਰਨਾ 

ਵੇ ਤੂੰ ਨ੍ਹਾਵਣ ਦੇ ਪੱਜ ਆ 

ਵੇ ਸੋਹਣਿਆਂ ਪੂਰਨਾ ਵੇ


ਨ੍ਹਾਵਣ ਦੇ ਪੱਜ ਨਾ ਆਵਾਂ 

ਨੀ ਤੂੰ ਲਗਦੀ ਧਰਮ ਦੀ ਮਾਂ ਮੇਰੀ 

ਨੀ ਅਕਲੋਂ ਸਮਝ ਸਿਆਣੀਏਂ


ਵੇ ਨਾ ਤੂੰ ਮੇਰੇ ਜਰਮਿਆਂ 

ਵੇ ਨਾ ਮੈਂ ਗੋਦ ਖਲਾਇਆ 

ਵੇ ਮੈਂ ਕਿਸ ਵਿਧ ਲਗਦੀ ਮਾਂ ਤੇਰੀ 

ਵੇ ਸੋਹਣਿਆਂ ਪੁਰਨਾ ਵੇ


ਬਾਪ ਮੇਰੇ ਦੀ ਇਸਤਰੀ ਨੀ ਤੂੰ 

ਇਸ ਵਿਧ ਲਗਦੀ ਮਾਂ ਮੇਰੀ

ਨੀ ਅਕਲੋਂ ਸਮਝ ਸਿਆਣੀਏਂ



ਜਦੋਂ ਗਿੱਧੇ ਦਾ ਪਿੜ ਮਘਦਾ ਹੈ ਪੂਰਨ ਭਗਤ ਨੂੰ ਯਾਦ ਕਰਦਿਆਂ ਅਨੇਕਾਂ ਬੋਲੀਆਂ ਪਾਈਆਂ ਜਾਂਦੀਆਂ ਹਨ:

ਅੱਡੀ ਮੇਰੀ ਕੌਲ ਕੰਚ ਦੀ 

ਗੂਠੇ ਤੇ ਬਰਨਾਮਾਂ 

ਚਿੱਠੀਆਂ ਮੈਂ ਲਿਖਦੀ 

ਪੜ੍ਹ ਮੁੰਡਿਆ ਅਣਜਾਣਾ 

ਪੂਰਨ ਭਗਤ ਦੀਆਂ-

ਜੋੜ ਬੋਲੀਆਂ ਪਾਵਾਂ



ਪੂਰਨ ਤੇ ਰਾਣੀ ਲੂਣਾਂ ਦੀ ਆਪਸੀ ਗੱਲਬਾਤ ਬਾਰੇ ਕਈ ਬੋਲੀਆਂ ਪ੍ਰਾਪਤ ਹਨ:

ਲੂਣਾਂ ਦੇ ਮੰਦਰੀਂ ਪੂਰਨ ਜਾਂਦਾ 

ਡਿਗ ਪੈਂਦੀ ਗਸ਼ ਖਾ ਕੇ 

ਆ ਵੇ ਪੂਰਨਾ ਕਿਧਰੋਂ ਆਇਆ 

ਬਹਿ ਗਿਆ ਨੀਵੀਂ ਪਾ ਕੇ 

ਕਿਹੜੀ  ਗੱਲ ਤੋਂ ਸੰਗਦਾ ਪੂਰਨਾ

